
PROGRAMA XERAL DA MATERIA 

 

Obxectivos 

 
Co desenvolvemento da materia preténdese que: 

1. Se adquiran ferramentas para comprender a organización e xestión de institucións educativas a 
traveso do estudo de conceptos básicos, enfoques, compoñentes e dinámicas organizativas e da 
análise de casos. 

2. Se desenvolvan hábitos de  reflexión, de colaboración e de traballo en equipo. 
3. Se poñan en práctica os coñecementos adquiridos para organizar o traballo na aula. 
4. Se adquiran hábitos de interrogar o coñecemento, de contrastalo e de seguir indagando para facer 

avanzar aquel e para comprender e mellorar as formas de organización nas institucións educativas. 
 
 

 

Contidos (Temario) 

 
Os contidos agrúpanse nos seguintes bloques temáticos:  
 
Bloque 1: A organización e o contorno. 
1.1. A organización dentro dun contorno complexo. 
1.2. Cara a un esquema comprensivo das organizacións. 
1.2.1. Dimensións organizativas. 
1.2.2. A dinámica organizativa. 
Bloque 2: Perspectivas teóricas da organización de institucións educativas 
2.1. A perspectiva técnica. 
2.2. A perspectiva cultural. 
2.3. A perspectiva política. 
Bloque 3: Compoñentes organizativas. 
3.1.: O proxecto educativo. 
3.1.1. Sentido, carácter e requisitos dun proxecto educativo. 
3.1.2. O proxecto e a autonomía pedagóxica. 
3.1.3. O proxecto educativo como necesidade organizativa. 
3.2.: A estrutura organizativa 
3.2.1. A estruturación de recursos humanos, materiais e funcionais. 
3.2.2. A organización en rede como estrutura de atención ás necesidades socioeducativas dunha 
comunidade. 
3.3. O sistema relacional 
3.3.1. Comunicación, participación, toma de decisións e poder nas organizacións. 
Bloque 4.  Desenvolvemento e cambio institucional. 
4.1. A complexidade e o proceso de cambio. 
4.2. As forzas do cambio. 
 
 

 

 

 



Metodoloxía Didáctica 

 
A metodoloxía básica de traballo será a seguinte:  
- Lectura e reflexión individual, fóra do horario de clase, do contido dos documentos cos que se 

vai traballar en cada sesión.  
- Exposición e debate dos contidos seleccionados para traballar a materia.  A exposición correrá 

a cargo da profesora, nunhas ocasións, e do alumnado, noutras. Valorarase moi positivamente 
que haxa un compromiso de participación, de modo que esta non estea focalizada sempre nas 
mesmas persoas. 

- Realización dun traballo de análise de aspectos organizativos dun caso.  
Ao longo do cuadrimestre realizaranse actividades que requirirán traballar en pequeno e mediano 

grupo e expoñer e debater ideas ante o grupo-clase. 
 

 

Sistema de Avaliación 

Para a avaliación do traballo do estudantado terase en conta:  
 
No caso do estudantado asistente: 
 

a) Exame: Constará de dous tipos de preguntas: 
1. Unha pregunta longa na que se pedirá que se poña en relación o contido de varios bloques (con 
material). (Puntuación máxima 3 puntos e mínima 1,5). 
2. Preguntas curtas que poden consistir na definición de conceptos básicos, no comentario dun 
fragmento de texto, na explicación dalgún aspecto organizativo, na enumeración e explicación das 
características dun enfoque, etc. (sen material). (Puntuación máxima 3 puntos e mínima 
1,5). 
 

b) Traballos de clase realizados en grupo (Puntuación máxima 4 puntos e mínima 2) 
 
No caso do estudantado non asistente:  
 

c) Exame: Constará de dous tipos de preguntas: 
1. Unha pregunta longa na que se pedirá que se poña en relación o contido de varios bloques (con 
material). (Puntuación máxima 3 puntos e mínima 1,5). 
2. Preguntas curtas que poden consistir na definición de conceptos básicos, no comentario dun 
fragmento de texto, na explicación dalgún aspecto organizativo, na enumeración e explicación das 
características dun enfoque, etc. (sen material). (Puntuación máxima 3 puntos e mínima 
1,5). 
 

a) Análise dun caso elixido pola profesora entre varios propostos (puntuación máxima 4 puntos, 
puntuación mínima 2 puntos).  Estes casos facilitaranse  no horario de titorías. Para responder a 
esta parte o estudantado poderá ter o caso diante e toda a documentación traballada ao longo do 
cuadrimestre. Será imprescindible analizar o caso apoiándose en dita documentación. Esta parte 
realizarase o día do exame unha vez rematada a parte a).  

 
Recoméndase que se faga uso das titorías para consultar dúbidas e para informarse dos 
cambios que se poden producir ao longo do cuadrimestre en relación co que está 
establecido neste programa. 

 
Para avalia-los traballos elaborados ao longo do cuadrimestre e o exame final teremos en conta1: 

1. Utilización dos contidos dos documentos traballados. 
2. Comprensión das ideas básicas contidas nos mencionados documentos. 
3. Dominio conceptual. 
4. Grao de elaboración das ideas, a través do contraste da información manexada.  
5. Argumentación das respostas dadas, apoiándose en feitos e teorías. 
6. Orixinalidade no modo de relacionar as ideas e de presentar os contidos e coherencia entre o 

contido de diferentes partes. 
7. Claridade expositiva e corrección gramatical.   

 

 

 

                                                 
1 Os criterios de avaliación propostos son unha adaptación doutros elaborados polo Grupo L.A.C.E. HUM 
109, da Facultade de CC. da Educación da Universidade de Cádiz, no ano 1999. 

